
Agga Samuelsen
Inatsisartuni ilaasortaq
Inuit Ataqatigiit

Maani/

§ 37 naapertorlugu apeqquteqaammut nr. 2019_277-imut Naternami umim-
maliisoqarneq aamma umimmaat kisinneqarnissaat pillugu akissuteqaat

Inatsisartut suleriaasissaanni § 37-mi imm. 1 naapertorlugu Naternami umim-
maliisogarneq aamma umimmaat kisinnegarnissaat pillugu Naalakkersuisunut
apeqquteqarputit. Apeqqutit uvanga susassagarfinnit akineqartussanngorlugit innersuun-
neqarput.

Apeqquteqaat 1. 1993-mi Naternami umimmaliisoqarnissaanut kommunit sorliit
aningaasaleeqataasimanersut Naalakkersuisut ilisimasaqarfigivaat?

Akissut:
Naternami 1993-mi umimmaliisogarmat, taamani kommuniusimasut Kangaatsiap
Kommunia, Aasiaat Kommuniat aamma Qasigiannguit Kommuniat aningaasaliipput.

Apeqquteqaat 2. 1993-mi Naternami umimmaliisoqarnerata kingorna Kkisitsinerit
ingerlanneqartarsimappat?

Akissut
Pinngortitaleriffimmiit  nalunaarutiginegarpoq  Naternami  2004-mi  umimmannik
kisitsogarsimasoq, umimmaallu minnerpaamik 112-nik amerlassusilerneqarsimasut

Apeqquteqaat 3. Ukioq 2022  sioqqullugu  Naternami  umimmaat
kisinneqarnissaannut Naalakkersuisut pilersaaruteqarpat?

Akissut

Umimmannik kisitsisarnerit pillugit pingaarnersiuinerit Pinngortitaleriffiup siulersuisuanit
aalajangersarneqartarput. taamaammat Naalakkersuisut Naternami  umimmaat
kisinnegarnissaannut pilersaaruteganngillat. Umimmagatigiillu ikinnerusut
kisinnegassappata piniarnermut nakkutillisunit ingerlanneqgarsinnaavoq, taamaalilltik
ikinnerpaaffilerneqarsinnaallutik. Taamatut kisitsinerit ingerlannegarsinnaapput, piffimmi
kisitsivissap pilersaarusiorneratigut, kiisalu immikkut aningaasaliisogarneratigut.

Apeqquteqaat 4. Ukioq 2022 sioqqullugu Naternami umimmaat kisinneqassappata
tamanna pissutissaqarluartutut Naalakkersuisut isumaqarfigivaat?

Akissut
Naalakkersuisut ukioq 2022 sioqqullugu kisitsinissamik pilersaaruteganngillat, kiisalu
apeqqut 3-mut akissut takuuk.

Apeqquteqaat 5. Naternami umimmaat kisinneqassappata nunatta karsianut ganoq

aningaasartuuteqartoqassava?

akissut
Naalakkersuisut Naternami umimmaat kisinnegarnissaannut pilersaaruteqanngillat
kisianni allatut piffimmi ogartussat kisitsinissamik pilersaaruteqassata, kommunimi
pilersaaruteqarfiusumi kommunip nammineerlutik aningaasaliisariagassapput.

